
MEMPERKUKUH UKHUWAH DAN SILATURRAHIM 

04 APRIL 2025 | 05 SYAWAL 1446H 

 

دُ لِلهّ  مح خَوَيۡكُمۡۚۡ وَ  لمُۡؤۡمِنُونَ ٱ  إنَِّمَاالحقَائّلح :اَلْحَ
َ
صۡلحُِواْ بيََۡۡ أ

َ
ْ ٱإخِۡوَةٞ فَأ َ ٱ تَّقُوا لَعَلَّكُمۡ  للَّّ

   ١٠ترُحََُۡونَ 

هَدُ أَنح لآ الَّهَ إّلاَّ  هَدُ أَنَّ سَيهّدَنََ مَُُمَّدًا عَبحدُهُ وَرَسُولهُُ. أَشح دَهُ لَا شَريّكَ لَهُ، وَأَشح  اللهُ وَحح

 الَلههُمَّ صَلهّ وَسَلهّمح عَلَى سَيهّدّنََ مَُُمَّدٍ وَعَلَى آلهّّ وَأَصححَابّهّ أَجْحَعّيَن. 

 أمََّا بَ عحدُ، 

يَ بتَّ قحوَى اّلله، فَ قَدح فَازَ الحمُت َّقُونَ.  ت َّقُوحااّ  ،فَ يَا عّبَادَ الله،   اَلله وَأوُصّيكُمح وَإّيََّّ

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan meninggalkan 

segala larangan-Nya. Mudah-mudahan kita diberkati Allah Subhanahu wa-Ta’ala 

di dunia dan akhirat. 

   

 

Sidang Jumaat yang dirahmati Allah, 

Marilah kita bertakwa kepada Allah Taala dengan sebenar-benar takwa 

dengan melaksanakan segala perintah Allah Taala dan menjauhi segala larangan-

Nya agar kita memperolehi kejayaan hidup di dunia ini mahupun di akhirat nanti. 

Pada bulan syawal yang mulia ini, marilah kita membina dan 

memperkukuh ukhuwah dan silaturrahim sesama umat Islam. Sesungguhnya 

Islam adalah agama yang menitikberatkan persaudaraan dan kasih sayang sesama 

manusia. Tanpa ikatan ini, hidup kita akan dipenuhi sengketa dan permusuhan. 

Firman Allah Taala dalam surah al-Hujurat, ayat 10:  

 ڃ ڃ ڃ چ چ 

وَة ٌۭ  اَ ٱلحمُؤحمّنُونَ إّخح َ أَخَوَيحكُمح ۚ وَٱت َّقُوا۟ ٱلِلََّ لَعَلَّكُمح تُ رححََُونَ إّنََّّ لّحُوا۟ بَينح فأََصح  

Yang bermaksud: “Sesungguhnya orang mukmin itu bersaudara, maka 

damaikanlah antara dua saudaramu (yang bertelingkah) dan bertakwalah 

kepada Allah supaya kamu mendapat rahmat.” 

Ayat ini menegaskan bahawa setiap muslim itu bersaudara. Oleh itu, kita 

dituntut untuk menjaga hubungan yang harmoni dan mendamaikan sebarang 

persengketaan agar timbul kasih sayang dan persefahaman sesama kita.  

Rasulullah Sallallahu Alaihi Wasallam juga melarang keras terhadap 

mereka yang memutuskan hubungan silaturrahim dengan ancaman neraka 

terhadap mereka seperti hadis riwayat daripada Imam al-Bukhari dan Imam al-

Muslim: 

نََّةَ قَاطّع   خُلُ الْح  لَا يَدح

Yang bermaksud: “Tidak akan masuk syurga orang yang memutuskan 

silaturrahim.” 

Hadis ini memberikan peringatan yang tegas bahawa memutuskan 

hubungan silaturrahim adalah berdosa besar dan terhalang daripada memasuki 

syurga. 

Sidang Jumaat yang dirahmati Allah, 

 

Sejarah Rasulullah Sallallahu Alaihi Wasallam membina persaudaraan 

Islam dalam kalangan Sahabat semasa mula berhijrah ke Madinah adalah contoh 

terbaik dalam membina silaturrahim. Rasulullah  Sallallahu Alaihi Wasallam 

menyatukan kaum Muhajirin dan Ansar. Pada awalnya Rasulullah Sallallahu 

Alaihi Wasallam mempersaudarakan di antara sesama muhajirin yang berhijrah 

ke Madinah sebagaimana Baginda memulakan dirinya dengan 

mempersaudarakannya dengan Saidina Bilal ibn Rabah Radiallahu Taala Anhu. 

Seterusnya mendamaikan persengketaan yang telah berlaku sekelian lama di 

antara kaum Aus dan Khazraj serta mempersaudarakan sesama mereka dengan 

nama Ansar yang bermaksud penolong (agama Allah). Setelah itu 

dipersaudarakan pula di antara golongan Muhajirin dan Ansar. Maka 

bertambahlah kekuatan dan kesepaduan umat Islam di Madinah di bawah 

kepimpinan Rasulullah Sallallahu Alaihi Wasallam dengan panji Islam. 

 

Sidang Jumaat yang dirahmati Allah, 

 

Terdapat banyak kelebihan membina silaturrahim dalam Islam. Di 

antaranya Rasulullah Sallallahu Alaihi Wasallam menjanjikan kemurahan rezeki 

dan keberkatan umur dengan dipanjangkan umurnya atau dikurniakan keberkatan 

hidup seperti sabda Rasulullah Sallallahu Alaihi Wasallam dalam hadis riwayat 

Imam al-Bukhari dan Imam Muslim: 

 مَنح  أَحَبَّ  أَنح  يُ بحسَطَ  لَهُ  فّ  رزّحقّهّ  وَيُ نحسَأَ   لَهُ  فّ  أثَرَهّّ  فَ لحيَصّلح  رَحََّهُ 

Yang bermaksud: “Sesiapa yang ingin dilapangkan rezekinya dan 

dipanjangkan umurnya, maka hendaklah ia menyambung silaturrahim.” 

Untuk membina silaturrahim, terdapat banyak pendekatan yang diajar 

dalam Islam sebagai panduan hidup muslim. Amalan ziarah menziarahi  sanak 

saudara dan sahabat handai adalah sangat berkesan dalam membina silaturrahim 

sebagaimana sabda Rasulullah  Sallallahu Alaihi Wasallam berkaitan menjaga 

hubungan baik dalam hadis riwayat Imam al-Bukhari: 

جُرَ  أَخَاهُ  فَ وحقَ  ثَلََثّ  ليََالٍ   لَا  يََّل   لّمُسح لّمٍ  أَنح  يَ هح

Yang bermaksud: “Tidak halal bagi seorang muslim memutuskan hubungan 

dengan saudaranya lebih dari tiga hari.” 

Dengan ziarah menziarahi, kita dapat memperbaiki hubungan yang 

renggang, bahkan menunjukkan kepedulian kita terhadap orang yang diziarahi. 

Di samping berziarah, bawalah bersama hadiah dan buah tangan sebagai 

pemberian mesra tanda ingatan dan kasih sayang. Rasulullah  Sallallahu Alaihi 

Wasallam bersabda dalam hadis riwayat Imam al-Bukhari yang bermaksud: 

"Berilah hadiah, nescaya kamu akan saling mencintai.".  

 

Sidang Jumaat yang dirahmati Allah, 

 

Mengeratkan silaturrahim juga dapat dilakukan dengan memaafkan 

kesalahan orang lain. Sering terjadi keretakan hubungan, dendam dan hasad 

dengki adalah kerana perselisihan kecil dan salah faham. Contohilah  Rasulullah 

Sallallahu Alaihi Wasallam dalam hal memaafkan orang lain walaupun terhadap 

seseorang yang pernah menyakiti baginda. 

Amalkanlah budaya memberikan ucapan yang baik, dan saling mendoakan 

kerana amalan tersebut menunjukkan ketulusan hati terhadap saudara kita. 

Demikian juga, Islam mensyariatkan budaya memberi dan menjawab salam 

sesama muslim apabila  mereka bertemu dan berpisah untuk memupuk hubungan 

persaudaraan yang kukuh. Sabda Rasulullah Sallallahu Alaihi Wasallam dalam 

hadis riwayat Imam Muslim yang bermaksud:  

“Kamu tidak akan masuk syurga sehingga kamu beriman, dan kamu tidak akan 

beriman sehingga kamu saling mencintai. Mahukah aku tunjukkan kepada kamu 

sesuatu yang jika kamu lakukannya, kamu akan saling mencintai? Sebarkanlah 

salam antara kamu.” 

 

Demikian juga dalam konteks negara majmuk, kita juga digalakkan 

menjalinkan hubungan dengan masyarakat bukan Islam terutama jiran tetangga 

dan sahabat handai walaupun berbeza agama. 

 

Sidang Jumaat yang dirahmati Allah, 

Kesimpulannya silaturrahim adalah merujuk kepada usaha menjalin dan 

memperkukuh hubungan kasih sayang, persaudaraan, serta ikatan ukhuwah 

antara sesama manusia.  

Marilah kita memperkukuh ukhuwah dan silaturahim dengan menjaga 

keharmonian dan mendamaikan persengketaan antara sesama muslim. Ikutilah 

contoh terbaik yang ditunjukkan oleh Nabi Muhammad Sallallahu Alaihi 

Wasallam iaitu dengan mempersaudarakan muhajirin dan ansar. Yakinlah, Allah 

Taala menjanjikan ganjaran besar terhadap mereka yang menjaga silaturrahim, 

antaranya dengan ganjaran dimurahkan rezeki, dipanjangkan umur dan diberikan 

keberkatan hidup! 

Kuatkanlah silaturrahim dengan cara memberi kemaafan, saling ziarah 

menziarahi, biasakan memberi hadiah dan saling mendoakan serta 

membudayakan memberi salam. Semoga kita semua sentiasa dilimpahi kasih 

sayang Allah Taala. 

 ڃ ڃ ڃ چ چ 

هَا   يُّ
َ
َٰٓأ ْ ٱ  لنَّاسُ ٱيَ ِيٱرَبَّكُمُ    تَّقُوا وَبَثَّ   لََّّ زَوجَۡهَا  مِنۡهَا  وخََلَقَ  وََٰحِدَةٖ  نَّفۡسٖ  ِن  م  خَلَقَكُم 

ۚۡ وَ  ا وَنسَِاءٓا ْ ٱمِنۡهُمَا رجَِالٗا كَثيِرا َ ٱ  تَّقُوا ِيٱ  للَّّ ۚۡ ٱوَ   ۦتسََاءَٓلوُنَ بهِِ   لََّّ رحَۡامَ
َ
َ ٱ إنَِّ    لۡۡ كََنَ عَلَيۡكُمۡ    للَّّ

 ١١قيِباارَ 

فِى   لاكُمْ  وا لِى  اللهُ  راكا  نا  بَا مى فىيهى  بِىاا  كُمْ  إىيَّا وا عانِى  ن افا وا  ، يمى الْعاظى القُرْءاانى 
يعُ  مى السا هُوا  إىناهُ  تاهُ،  تىلااوا نْكُم  مى وا نِىِّ  مى بالا  ت اقا وا  ، الْاْكىيمى واالذىِّكْرى  تى  الآيَّا

يما  الْعاظى اللها  رُ  غْفى واأاسْت ا ا  ذا ها وْلِى  ق ا أاقُولُ   ائىرى   الْعالىيمُ.  لىسا وا لاكُمْ،  وا لِى 
هُوا  إىناهُ  غْفىرُوهُ  فااسْت ا  ، نااتى واالمؤُْمى نىينا  واالْمُؤْمى  ، اتى واالْمُسْلىما ينا  الْمُسْلىمى

يمُ.    الْغافُورُ الراحى


